
Qorti tal-Appell 

(Kompetenza Inferjuri) 

Imhallef Anthony Ellul 

Appell numru: 378/2015/1 

Avukat Joseph Gauci ghan-nom u in rapprezentanza ta’ San Anton School 
(appellant) 

Vs 

Timothy Camilleri u Corinne Camilleri nee Di Stefano (appellati) 

13 ta’ Lulju, 2018. 

 

1. B’sentenza tal-25 ta’ Ottubru, 2017 il-Qorti tal-Magistrati (Malta) laqat l-

eccezzjoni li l-azzjoni hi preskritta skont l-artikolu 2148 tal-Kodici Civili. 

 

2. F’din il-kawza l-attur harrek lill-konvenuti ghas-somma ta’ sitt elef tlett mija u 

tmintax-il ewro (€6,318) bilanc ta’ mizati tal-iskola. 

 

3. L-attur appella mis-sentenza bl-aggravji jkunu: 

i. Il-konvenut taw eccezzjoni ta’ tpacija. Ghalhekk l-eccezzjoni ta’ 

preskrizzjoni mhijiex kompatibbli u kellha tigi michuda; 

ii. Meta xehed il-konvenut stess ammetta li l-ammont pretiz hu dovut in 

parti. 

 

4. Il-konvenut wiegbu u taw ir-ragunijiet ghalfejn l-appell ghandu jigi michud. 

 

5. Fis-sentenza l-ewwel qorti qalet li ghall-kaz japplika l-artikolu 2148(c) tal-

Kodici Civili li jipprovdi ghall-perjodu ta’ preskrizzjoni ta’ tmintax-il xahar ghall-

azzjonijiet ta’ dawk li, “ghandhom djar ta’ edukazzjoni jew ta’ taghlim, ta’ 

liema xorta jkunu, ghall-hlas tad-dritt taghhom”. 

 

6. L-ewwel qorti, fir-rigward tal-email li l-attur baghat lill-konvenut (13 ta’ Frar, 

2015) osservat li mhijiex prova li kien hemm qbil dwar l-ammont pretiz mill-

attur. Qalet ukoll li in kontro-ezami l-konvenut cahad li wiegeb l-email jew li 

sar xi ftehim dwar il-bilanc mitlub. Dan apparti li statement of account wahdu 

m’huwiex prova li kien hemm interruzzjoni tal-preskrizzjoni. Ghaldaqstant, 

qatt ma kien hemm ammissjoni li l-ammont mitlub kien dovut lill-attrici. 

 

7. Il-qorti qrat l-atti. 

 

8. Mir-rendikont li pprezenta l-attur hu evidenti li l-konvenuti kellhom kont 

miftuh mieghu, peress li mis-sena 2010 ma baqghux regolari fil-hlas tal-

kontijiet li kien jibghat l-attur. Fil-fatt jirrizulta li l-ahhar darba meta ma kienx 

hemm dejn kien fl-10 ta’ Dicembru, 2009. Il-pagamenti akkont li kienu 

jaghmlu minn zmien ghal zmien kien evidentement qieghed jikser il-

preskrizzjoni. 

 

9. Il-qorti ser tibda mit-tieni aggravju. Dan hu kaz fejn l-ewwel qorti ghamlet 

zball ta’ fatt. Il-konvenut (27 ta’ April, 2016) xehed:- 

i. L-ammont pretiz mill-attur jirreferu ghal tuition fees li jmorru lura ghas-

sena 2013. 

ii. F’Jannar 2014 aghmel l-ahhar pagament. 

iii. Jahseb li kien ircieva l-kontijiet datati 7 ta’ Frar u 8 ta’ Ottubru, 2014. 

iv. “Qed nigi mistoqsi jekk meta ghamilt il-pagament f’Jannar tal-2014 fil-

fatt kien baqghali xi bilanc xi nhallas, nghid illi iva fil-fatt kien ghad 

baqa’ bilanc rimanenti pero’ ma kienx hemm qbil fuq dan l-

ammont rimanenti. Naqbel illi mill-ahhar pagament sal-lum ma sar 

ebda pagament iehor….. Id-dizgwid illi kien hemm kien 

jirrigwarda d-depozitu illi jiena kont hallast meta dahhalt it-

tifel originarjament fl-iskola, illum ma niftakarx ezatt kemm kien 

dak id-depozitu, jidhirli illi kien la naf erba’ mitt lira Maltin ghax dan 

imur lura xi ghaxar jew tlettax-il sena, jew sitt mitt lira Maltin”. Il-

konvenut kompla jixhed,“… ma kienx hemm ftehim ghax ma 

kienx hemm qbil fuq l-ammont”. 

 

10. L-attur xehed li fit-13 ta’ Frar, 2015 kien tkellem mal-konvenut permezz tat-

telefon, u talbu zmien sabiex ikun jista’ jhallas permezz ta’ pagamenti. L-attur 

kompla li fil-fatt permezz ta’ email li ntbaghatet dakinhar stess, informa lill-

konvenut li kien dispost li jaccetta hlas ta’ €3,000 sal-ahhar ta’ Marzu, 2015 u 

l-bilanc jithallas sal-31 ta’ Mejju, 2015. Fl-email jinghad: 

“Dear Timothy, 

 

Once again, good afternoon. 

 

Our telecom refers. 

 

As agreed, outstanding fee repayment terms have been established as 

follows: 

 

- €3,000 on account by 30th March 2015; 

- €3,318 in settlement by 31st May, 2015; 

I thank you once again for your understanding and cooperation”. 

 

Pero’ l-konvenut ma wegibx (ara email a fol. 36). Fil-fehma tal-qorti, 

kuntrarjament ghall-ewwel qorti, din fiha nnifisha hi prova li sehhet 

interruzzjoni tal-preskrizzjoni. M’hemm l-ebda raguni ghalfejn l-ewwel qorti 

ma kellhiex temmen lill-attur, meta tqies li: 

i. Mill-email hu evidenti li l-kontendenti kienu tkellmu u li l-konvenut kien 

accetta li hemm bilanc dovut; 

ii. Il-konvenut stess xehed, “Dr Joseph Gauci nghid illi fil-fatt kien baghatli 

email. Jien ma kontx irrispondejtu pero’ konna tkellimna”.  

Probabbilment li kieku il-konvenut kien qieghed isostni li l-ebda hlas ma 

kien dovut, kien iwiegeb l-email. 

 

11. Mill-brani fuq citati mid-deposizzjoni tal-konvenut hu evidenti li d-dizgwid kien 

dwar il-bilanc li kien ghad fadal x’jithallas lill-attur. Bil-mod li bih xehed il-

konvenut m’hemmx dubju li ammetta li kien ghad hemm bilanc li ghadu dovut 

lill-attur, izda ma kienx hemm qbil dwar l-ammont. Din il-prova wahedha 

kienet bizzejjed biex l-ewwel qorti tichad l-eccezzjoni tal-preskrizzjoni. 

 

12. Ghaldaqstant din il-qorti tikkonkludi li kien hemm interruzzjoni tal-preskrizzjoni 

meta: 

i. Fl-20 ta’ Jannar, 2014 sar pagament ta’ €1,500; 

ii. Fi Frar, 2015 meta kien hemm diskussjoni bejn il-kontendenti u l-

konvenut accetta li kien ghad fadal bilanc, ghalkemm isostni li ma 

kienx hemm qbil dwar l-ammont li kien ghadu dovut. 

iii. Fil-21 ta’ Ottubru, 2015 meta l-attur ipprezenta ittra ufficjali li fid-9 ta’ 

Novembru, 2015 giet notifikata lill-konvenuti.  

 

13. Imbaghad fis-16 ta’ Dicembru, 2015 l-attur ipprezenta l-kawza. Bejn l-ahhar 

interruzzjoni u d-data tal-prezentata tal-kawza, ma kienux ghaddew it-

tmintax-il xahar kontemplata fl-artikolu 2148(c) tal-Kodici Civili. 

 

14. Gialadarba l-qorti ser tilqa’ t-tieni aggravju, m’hemmx ghalfejn tikkunsidra l-

ewwel aggravju. 

 

Ghal dawn il-motivi tilqa’ t-tieni aggravju u filwaqt li thassar is-sentenza 

tal-Qorti tal-Magistrati (Malta) tal-25 ta’ Ottubru, 2017, tichad l-ewwel 

eccezzjoni tal-konvenuti. Spejjez taz-zewg istanzi a karigu tal-konvenuti. 

Tordna lir-Registratur sabiex jibghat l-atti lura quddiem l-ewwel qorti 

sabiex tissokta bis-smiegh tal-kawza. 

 

 

Anthony Ellul. 

 


